
1. PRESENTACIÓN: 

 Meniños, Fundación para a Infancia , ten como MISIÓN traballar polos 
dereitos da infancia en situación de dificultade social, contribuíndo a xerar 
cambios que propicien un ambiente familiar de seguridade e afecto. 
 
 Para facer operativa esta misión, un dos obxectivos estratéxicos apunta 
a desenvolver proxectos de carácter educativo e preventivo, dentro dos cales, 
no presente ano, ocupa un lugar destacado a proposta educativa “Facendo 
familias”. 
 

“Facendo familias”  pecha a serie iniciada no 2003 coa campaña a 
favor dos dereitos da infancia “Eu Conto!”, e continuada no seguinte con “Conta 
cos Teus!”, campaña a favor do dereito dos nenos a vivir en familia: 
 
 Os nenos e nenas traballaron no coñecemento dos seus dereitos 
(Convención dos Dereitos da Infancia da ONU), e nomeadamente, do dereito a 
vivir en familia, axudados por Milu, protagonista da campaña, como exemplo 
doutras nenas e nenos que viven en institucións de protección de menores. 
Ademais, nestes dous anos, os nenos e as nenas elaboraron diferentes 
materiais coas súas conclusións, que foron expostos ao remate das campañas, 
e que aportaron dun xeito orixinal e creativo as súas aprendizaxes, reflexións, 
ideas e propostas. 
 
 Avaliando o traballo realizado, entendemos que, para completar 
adecuadamente o ciclo, facía falta unha nova dimensión: potenciar o papel 
protagonista e a participación da infancia na creac ión dun ambiente 
familiar positivo, de seguridade e afecto . Ademais, como organización social 
que somos, consideramos que non podiamos ficar illados da realidade do noso 
entorno, polo que incluímos tamén o obxectivo dar a coñecer a situación dos 
dereitos da infancia, e concretamente do dereito a vivir en familia, nos demais 
países do mundo , principalmente dos máis empobrecidos. 
 
 É por iso polo que elaboramos os materiais educativos da proposta 
“Facendo familias” , coa esperanza e convencemento de que nas mans dos 
educadores e educadoras terá unha excelente utilidade na formación e 
sensibilización dos nenos e nenas, para avanzar na construción dunha cultura 
do bo trato, coa participación de todas as persoas, sexa cal sexa a súa idade. 
Moitas grazas a todos os que o fixestes posible. 

 Jesús Rodríguez López. 

 
Director de Meniños Fundación para a Infancia.  

2. CONTEXTUALIZACIÓN: 

2.1. INTRODUCIÓN: 
 
 O Plan Estratéxico de Meniños 2005/2006 define as prioridades 
estratéxicas da Fundación para ese período. A primeira delas fala dos servizos 
de atención familiar,  coa que se quere atender aos nenos, nenas e 
adolescentes en situación de dificultade social a través da consolidación de 
servizos de atención familiar para que poidan medrar nun ambiente familiar 
estable e seguro. Isto faise operativo na definición dos obxectivos estratéxicos, 
entre os que destacamos o seguinte: 

 
“05: Desenvolver e promover unha liña de PROXECTOS DE 

CARÁCTER EDUCATIVO E PREVENTIVO para o coñecemento e 
xeración de actitudes e comportamentos en pro dos d ereitos da 

infancia”. 
 

 
 Neste primeiro ano, a concreción desta liña baseouse en dúas 
actuacións fundamentais: a proposta educativa “Facendo familias”, e o 
proxecto: “Cando o semáforo está en ámbar”. A continuación, imos describir e 
explicar a primeira delas. 

 

2.1.1. Antecedentes:  
 

Meniños, Fundación para a Infancia , nace en Galicia no ano 1996 como 
unha iniciativa social de persoas dedicadas ao traballo con nenos e familias 
en dificultade social , co propósito de ofrecer á sociedade unha vía de 
participación na solución dos problemas e dificultades que afectan á infancia e 
á adolescencia no mundo.  

 
Unha das liñas de actuación elaboradas dende un principio foi a realización 

de actividades de sensibilización , para dar a coñecer diferentes aspectos da 
realidade coa que traballamos, ofrecendo ao tempo vías de colaboración 
concreta para a súa solución. Estas actividades desenvolvéronse, 
fundamentalmente, co gallo do Día Internacional do Neno (20 de novembro), ou 
do Día das Familias (15 de maio). Ademais, tivemos unha participación 
destacada en actividades conxuntas con outras organizacións, como é o caso 
da GLOBAL MARCH (marcha mundial contra a explotación laboral infantil), a 
campaña “Educa, non pegues!” , ou a exposición “Acollemento familiar: 
outra forma de vivir en familia” . 

Un dos elementos definitorios de Meniños como institución, así como da 

traxectoria das persoas que a compoñen dende os seus comezos, é o da 
dedicación á intervención social con nenos e familias en dificultade social. 
Deste xeito, dotouse ás actividades de sensibilización e campañas de 
compoñentes de carácter educativo e preventivo , coa elaboración de 
materiais específicos, como é o caso do xogo: “A Iguana Guana”, dentro ca 
campaña “Darlle un nome, un dereito de seu” (e asociada así mesmo á 
execución dun proxecto de cooperación internacional), ou o cómic “Camiña das 
mans dos teus dereitos”, dentro da campaña “Cos nenos, un mundo de 
dereitos”. Compre destacar que as actuacións de divulgación e promoción dos 
dereitos do neno puideron estenderse ao norte de Portugal, coa colaboración 
co Eixo Atlántico e o Centro D. Abilio Vaz das Neves (Bragança). 

 
A partires do ano 2003, o carácter educativo e preventivo constitúe o 

elemento central na metodoloxía das actuacións de sensibilización. Ese ano 
lanzouse: “Eu conto! Campaña a favor dos Dereitos do Neno” , en 
colaboración con UNICEF. Dita campaña contou coa edición dunha guía para 
educadores, como apoio para desenvolver nas aulas ou grupos de traballo 
unha proposta educativa destinada a coñecer a Convención sobre os Dereitos 
do Neno (CDN); a votación do dereito que precisa maior protección; a 
celebración dun evento festivo de conmemoración do Día do Neno (20 de 
novembro); e a presentación dos resultados aos responsables políticos 
municipais. 

 
 O resultado da votación, realizada entre máis de 4.500 nenos de Galicia, 
reflectiu como resultado que o que eles entendían que precisaba maior 
protección era o dereito a vivir en familia. Deste xeito, no ano 2004, realizamos 
a proposta de: “Conta cos teus! Campaña a favor do dereito a vivir  en 
familia”.  De novo, os eixes da campaña estaban constituídos pola elaboración 
e edición dunha proposta educativa, formada por unha “guía para educadores” 
e un “caderno de traballo”, en tres franxas de idades (educación infantil, 3 a 6 
anos; 1º e 2º ciclo de primaria, 6 a 10 anos; e 3º ciclo de primaria, 10 a 12 
anos); a exposición “o patio da nosa casa”, cos materiais elaborados polos 
nenos; a celebración dun evento festivo de conmemoración do XV Aniversario 
da CDN; e a visita dos responsables políticos municipais á exposición. 
 
 

2.1.2. Algúns apuntamentos sobre a prevención e o c arácter preventivo 
das actuacións de Meniños:  
 
 Habitualmente distinguimos tres niveis fundamentais na prevención: 

1. Prevención primaria : De carácter xeral, dirixida a toda a poboación. 
 
2. Secundaria : Dirixida a unha poboación considerada “de risco” para a 

aparición do problema ou conduta que se quere evitar. 
 
3. Terciaria : Realizada con persoas vítimas do problema, buscando a súa 

recuperación e que eviten reproducir o problema no futuro. 
 
 
 Tendo en conta isto, podemos englobar as actuacións que leva a cabo 
Meniños, principalmente, no 2º e 3º dos niveis descritos: Programa de 
Prevención de Internamentos do PIF, Implicación Familiar, Adolescentes 
(Atención Familiar en Pontevedra), etc. 
 
 
 Algunhas das principais suxestións achegadas por diversos autores 
expertos na materia: 
 
 
 Jesús Palacios  e outros (PALACIOS, 2003:417-4181) aborda a temática 
da intervención psicolóxica en situacións de maltrato, introducíndoa cun 
apartado centrado na prevención dos malos tratos á infancia , no que apunta 
a necesidade das seguintes medidas: 
 
 

1. Iniciativas lexislativas e campañas de difusión para: 
 

- Intervir concienciando á sociedade en xeral e eliminar as 
concepcións e ideas que nela poidan existir respecto da 
lexitimidade do uso da violencia  en xeral, e do seu emprego 
cos nenos e nenas en particular. 

 
- Potenciar un maior coñecemento sobre as necesidades da 

infancia e dos riscos  que pode correr. 
 
- Elevar o grao de sensibilidade  cara a cuestións coma o abuso a 

menores. 
 
 É dentro disto no que se enmarcan diversas actuacións levadas a cabo 
por Meniños, coma a colaboración na execución da campaña “Educa, non 
pegues!”, ou mesmo as propostas “Eu Conto!” e “Conta cos Teus!”. 
 
 
 

                                            
1 PALACIOS  e outros (2003). “Malos tratos a los niños en la familia” en Mª J. Rodrigo e J. Palacios (coords.). Familia y 
desarrollo humano. Madrid; Alianza Editorial; pp.417-418. 

 En todo caso, á hora de deseñar e executar campañas de difusión xeral, 
é preciso analizar tamén os seus posibles efectos. Así, Jesús Fuertes  e José 
Miguel Sánchez  apuntan o seguinte: “As campañas de sensibilización son 
preferibles para os profesionais, aínda que non deben dirixirse 
indiscriminadamente ao público en xeral, pois iso aumenta innecesariamente o 
número de falsas denuncias saturando a capacidade de investigación dos 
servizos de protección” (FUERTES e SÁNCHEZ, 1993:1272). 
 

2. Intervencións para a democratización da vida familiar, coma 
programas e campañas tendentes a favorecer a igualdade de 
oportunidades entre homes e mulleres, e a difundir o valor de estilos 
educativos alternativos ao tradicional. 

 
3. Intervencións para fortalecer e favorecer o tecido social que rodea ás 

familias en risco e reducir as súas posibilidades de exclusión social, 
tales coma os programas de desenvolvemento comunitario. 

 
4. Intervencións de capacitación de habilidades individuais, tales coma: 

 
- Transición á paternidade e educación de pais , ou a grupos 

específicos (pais e nais do seu primeiro fillo, adolescentes...). 
 
- Adquirir coñecementos para diferenciar situacións de abuso  

e enfrontalas. 
 
 En relación a estes programas, cómpre destacar tamén a valoración de 
Cantón Duarte , que apunta a maior eficacia destes cando se integran no 
currículo e se fan no marco de intervencións educativas máis amplas 
realizadas dende os propios centros escolares (CANTÓN DUARTE, 19973). 
 
 Tamén queremos incorporar as matizacións de Joaquín de Paúl  (DE 
PAÚL, 1995:3534) en relación aos efectos secundarios non desexados que 
poden producir (e de xeito, téñense detectado) tras levar a cabo algunhas 
campañas preventivas do abuso sexual ou da anorexia, por exemplo, con 
contidos moi explícitos. Destaca os seguintes: Efectos negativos na autoestima 
e culpabilización, máis importantes en nenos non asertivos; dificultade ou 
imposibilidade para probar cambios reais; non efectivos no longo prazo. Como 
conclusión, aposta pola opción de traballar con proxectos máis globais, nos que  
 
 

                                            
2 FUERTES ZURITA, J. e SÁNCHEZ REDONDO, J.M. (1993). “Requisitos básicos para una intervención adecuada” en 
II Congreso Estatal sobre Infancia Maltratada. Vitoria – Gasteiz; Servizo Central de Publicacións do Goberno Vasco.  
3 CANTÓN DUARTE, J. e CORTÉS ARBOLEDA, Mª R. (1997). Malos tratos y abuso sexual infantil. Madrid: Siglo XXI 
Editores. 
 
4 DE PAÚL OCHOTORENA, J. (1995). “Prevención del maltrato infantil” en DE PAÚL, J. e ARRUABARRENA, M.I. 
Manual de protección infantil. Barcelona: Masson. 

se fomenten habilidades positiva e capacidades de resolución, ou outras 
semellantes.  
 
 A proposta educativa “Facendo familias” pode situarse dentro destas 
intervencións, se ben ten tamén compoñentes das 2ª. Con todo, semella 
recoller ben as recomendacións de J. Paúl para evitar os efectos secundarios 
non desexados. 
 

5. Intervencións para incrementar os niveis de detección temperá por 
parte de profesionais en contacto coa infancia, mediante accións 
formativas, edición de materiais e instrumentos específicos, etc. 

 
 O proxecto: “Cando o semáforo está en ámbar”  é unha experiencia que 
podemos englobar dentro destas actuacións.  
 

2.2. DENOMINACIÓN: 

 “Facendo familias”. Proposta educativa para educación primaria. 
Fomentando a participación da infancia na construción dun ambiente familiar 
positivo. 
 

2.3. XUSTIFICACIÓN E DESCRICIÓN: 
 

A valoración positiva de Eu Conto!  e Conta cos Teus! , tanto pola súa 
recepción nos medios educativos, como pola participación na mesma, 
animounos a continuar nesta liña, mediante a elaboración de “FACENDO 
FAMILIAS”,  proposta educativa que desenvolve e afonda nos eixes temáticos 
expostos nas anteriores:  

 
Eu Conto facilitou a divulgación, coñecemento e reflexión sobre a 

importancia da CDN e o seu contido; Conta cos Teus incidiu na importancia do 
dereito de todo neno a vivir en familia, cunha aproximación inicial aos valores e 
modelos familiares, así como á realidade dos nenos que non ven cuberto este 
dereito. 

 
“Facendo Familias ” facilita o afondamento en cada un destes aspectos, 

facilitando dinámicas de aprendizaxe de estratexias que fomentan a mellora da 
vivencia familiar, que fan posible a participación activa e responsable dos 
nenos e nenas na construción dun entorno familiar positivo, de seguridade e 
afecto, e recollendo as propostas elaboradas a este respecto polos nenos e 
educadores participantes na mesma.  

 Ademais diso, como entidade social, pensamos que non podemos ficar 
illados da realidade do noso entorno. Por iso, a proposta tamén pretende dar a 
coñecer e sensibilizar aos nenos sobre a situación da infancia e a familia no 
mundo, nun dobre enfoque: coñecer diferentes realidades e modalidades, o 
que supón unha riqueza cultural; e a cobertura dos diferentes dereitos da 
infancia e, nomeadamente, do dereito a vivir en familia. 
 
  Para todo isto, “Facendo Familias ” conta co deseño dun material 
didáctico específico, formado polo seguinte: 

 
1. Guía para educadores : Caderno que inclúe a presentación da 

actuación; a descrición e explicación dos seus contidos; as pautas e 
indicacións para o seu desenvolvemento; e a descrición detallada 
das actividades e as pautas para levalas a cabo. 

 
2. Anexo : Un segundo caderno aporta unha breve cimentación teórica 

na que se basea a proposta, xunto con materiais e fontes nas que 
ampliar a información ou outras de interese relacionadas. Así 
mesmo, conta cun apartado dedicado especialmente a 
achegármonos á realidade das diferentes situacións familiares nos 
distintos países e culturas do mundo, fundamentalmente aquelas que 
atravesan os países empobrecidos. 

 
3. Fichas de actividades : Cada unha das actividades propostas na 

“Guía” conta cunha ficha de apoio para facilitar o seu traballo na aula. 
O formato (carpeta con fichas independentes) está pensado para 
facilitar o seu manexo, seleccionando e copiando aquelas que cada 
grupo considere máis adecuadas ás súas características e 
circunstancias. 

 
4. Xogo educativo “Milu” : Como material complementario ás 

actividades propostas, “Facendo Familia” ofrece este xogo, que 
permite un achegamento breve e sintetizado aos seus contidos e 
obxectivos. Para os participantes en “Conta cos teus! Campaña a 
favor do dereito a vivir en familia”, Milu é unha vella coñecida: a nena 
protagonista da historia da campaña, que nos conta a súa traxectoria 
vital, dende a súa familia de orixe, o internamento nun centro de 
menores, e a convivencia actual cunha familia acolledora, mantendo 
a relación e contactos coa súa nai.  

 
5. Material de apoio publicitari o: Cartel e folleto. 

2.4. PERÍODO DE FUNCIONAMENTO: 
 
 Nas súas diferentes fases (dende o deseño e elaboración do material, 
ata a execución e avaliación), o inicio de “Facendo familias” coincide co do ano 
natural de 2005, e o fin do curso 05/06 marca o final das actuacións que dan pe 
a esta memoria. 
 

2.5. ÁMBITO TERRITORIAL: 
 
A proposta educativa “Facendo familias” desenvólvese en Galicia, 

nomeadamente no ámbito de influencia das diferentes Delegacións e sedes da 
Fundación Meniños: cidades de A Coruña, Lugo, Ourense, Pontevedra, Vigo, e 
Santiago de Compostela, así coma outros concellos colaboradores (Ames e 
Oleiros), ou limítrofes aos anteriormente mencionados. 
 
 
2.6. DESTINATARIOS: 
 
 Os destinatarios directos da proposta son os nenos e nenas dos centros 
de ensino e entidades de tempo libre aos que nos diriximos, principalmente na 
franxa de idade correspondente á educación primaria. 
 
 Indirectamente, tamén aos educadores e educadoras implicados no seu 
desenvolvemento, e as persoas voluntarias participantes. 
 
 Por último, as familias dos nenos e nenas teñen un papel relevante na 
proposta. 
 

2.7. OBXECTIVOS E RESULTADOS AGARDADOS: 
 

Podemos resumir os obxectivos de “Facendo Familias”  nos seguintes: 
 
1. Afondar nos elementos constitutivos da familia como referente estable e 

plural de seguridade afecto, facilitando habilidades e medios de 
mellora das relacións familiares. 

 
2. Promover unha actitude activa, partícipe e responsable  dos nenos e 

nenas na súa educación e convivencia escolar e familiar. 
 
3. Informar e sensibilizar aos nenos e nenas participantes sobre as 

diferentes realidades da familia e os dereitos da infancia en diferentes 
lugares do mundo, especialmente nos países empobrecidos . 

A continuación, presentamos un cadro que resume estes obxectivos, 
ligada aos resultados agardados no conxunto do territorio: 

 
 

OBXECTIVOS 
 

 
RESULTADOS AGARDADOS 

 

Distribuír o material educativo nos 
centros de ensino e entidades de 
tempo libre, para o seu traballo cos 
nenos e nenas, así como asesorar 
aos educadores/as na súa utilización.  

 
- Proposta educativa para nenos/as 

de primaria “Facendo Familias ” 
elaborada; distribuída en todas as 
entidades (colexios, entidades de 
t.l.) das localidades do ámbito de 
influencia de Meniños. 

- Proposta traballada por 50 
entidades e 5.000 nenos/as. 

- Prestado o asesoramento 
demandado polos educadores/as 
para traballar a proposta. 

 
 
Recoller as propostas e ideas dos 
rapaces e rapazas, mediante a 
elaboración de material para a súa 
exposición. 
 

 
Elaborada a exposición cos traballos 
achegados polos nenos e nenas. 
 

 

Sensibilizar á poboación sobre a 
importancia do dereito de cada neno a 
vivir en familia, mediante a 
publicitación dos resultados e do 
traballo realizado nas aulas. 

 

 
Resultados feitos públicos na web e 
mediante roldas de prensa e/ou outro 
tipo de evento. 

 
Facilitar canles de participación social 
a persoas voluntarias en actividades 
de carácter educativo e preventivo, 
amplificando así os resultados das 
actuacións. 
 

 
Incorporación de 10 persoas 
voluntarias nas diferentes actividades 
ao longo do ano. 

 
Promover canles e dinámicas de 
comunicación e interacción entre a 
familia e a escola. 
 

 
Achegas dos pais e nais ás 
actividades realizadas polos nenos e 
nenas. 

3. ACTUACIÓNS: 
 
 As principais actuacións levadas a cabo foron planificadas para dar 
resposta aos obxectivos anteriormente presentados. Fundamentalmente, foron 
as seguintes: 

 
3.1. Elaboración e deseño da proposta:  
 
 A planificación da proposta educativa “Facendo familias” iniciouse a 
principios do ano 2005, centrando o primeiro semestre na elaboración, deseño 
e impresión dos materiais da Carpeta Educativa, descrita xa no apartado 2.3. 
 

 
 
 
3.2. Presentación distribución da proposta nos cent ros 

educativos e entidades:  
 
 Como primeira medida, realizamos un mailing no mes de xuño, xuntando 
toda a información precisa sobre o contido, obxectivos, materiais, etc, da 
proposta educativa. O obxectivo deste envío foi o de facilitar a incorporación de 
“Facendo familias” nas planificacións dos cursos académicos, que en moitos 
casos faise ao remate da avaliación de xuño. Froito desta acción, recibimos as 
primeiras demandas de información e confirmacións de participación. 
 
 Neste primeiro mailing enviamos un total de 350 cartas  a outros tantos 
colexios e entidades. 

 
 Unha vez editado o material, levamos a cabo a súa presentación aos 
centros de ensino e entidades de tempo libre. 

 En primeiro lugar, a inicios do mes de setembro, enviamos o tríptico 
informativo da proposta, xunto con outra carta explicativa, aos colexios e 
entidades cos que contactaramos en xuño. Exceptuamos a aqueles que tiñan 
participado nas campañas Eu Conto! e/ou Conta cos Teus!, que visitamos 
persoalmente para facerlle entrega dunha carpeta e explicar o seu contido e 
obxectivos. 
 
 Dentro disto, cómpre mencionar tamén a presentación do material aos 
distintos Centros Cívicos da rede municipal do Concello de A Coruña, no 
transcurso de diversas reunións, para planificar a realización de obradoiros en 
base á mesma, co gallo do Día Internacional dos Dereitos da Infancia (20 de 
novembro). 
 
 A continuación, iniciamos unha rolda de contactos telefónicos para 
solicitar entrevistas para presentar persoalmente o material nos demais 
centros. En total, visitamos persoalmente a 199 colexios e entidades . 
 
 Finalmente, contactamos de novo (nas ocasións que fora preciso) para 
interesarnos pola súa resposta (de participación ou non) e motivación da 
mesma, e facilitar o material e asesoramento necesarios. Este contacto 
mantívose ao longo de todo o curso. 
 
 Ademais disto, realizamos outras actuacións de publicitación e difusión 
dos materiais da proposta, mediante a súa presentación na páxina web de 
Meniños, en diversos portais educativos, ou doutras entidades vinculadas ao 
ensino, como é o caso do Sindicato dos Traballadores/as do Ensino de Galicia 
(STEG). 

3.3. Asesoramento e traballo da proposta nos centro s:  
 
 Os diferentes contactos mantidos serviron para asesorar aos 
educadores sobre os diferentes aspectos relacionados coa execución da 
proposta educativa, resolvendo as dúbidas presentadas.  
 
 Deuse así inicio ao traballo nos diferentes centros de ensino e entidades 
de tempo libre. 
 
 Elaboramos tamén un cuestionario para recoller as valoracións, opinións 
e suxestións dos educadores a respecto dos diferentes materiais e cuestións 
da proposta educativa.5 
 
 Nalgúns casos –como na rede municipal de Centros Cívicos de A 
Coruña-, facilitouse monitoraxe específico a cargo de Meniños, desenvolvendo 
directamente as actividades cos nenos e nenas. 
 
 

 
 
 

Por último, cómpre indicar que, para facilitar a planificación e traballo da 
proposta nas aulas, propuxemos que se fixera no momento que consideraran 
máis adecuado, e que mellor encaixara nas dinámicas académicas. Se ben 
algúns centros aproveitaron a data do 20 de novembro, Día Internacional da 
Infancia, para o seu traballo, moitos outros fixérono ao longo do 1º e 2º 
trimestre do ano 2006. 

 
 
3.4. Publicidade dos resultados e exposición:  
 
 O desenvolvemento das diferentes actividades dá pe á elaboración de 
traballos manuais, expresión das conclusións e aprendizaxes dos nenos e 
nenas, e que dan lugar á exposición “O Xardín”. 
 

                                            
5 Xuntamos nos anexos o modelo do cuestionario. 

 A realización das exposicións son, así mesmo, os foros idóneos para 
facer públicos os resultados e conclusións da proposta educativa. Ao tratarse 
dunha acción complementaria e opcional, non todos os centros realizar 
achegas para incorporar á exposición, o cal condiciona a súa realización 
nalgunha localidade. Con todo, e tal como comentaremos no apartado anterior, 
ao longo do curso fixéronse tres exposicións (dúas en A Coruña e unha en 
Ourense). 
 
 

 
 Detalle da exposición de Ourense 
 

   
3.5. Facilitar canles de participación social a per soas 

voluntarias: 
 
 A realización das diferentes actividades ligadas á proposta educativa 
deron cabida á participación de persoas voluntarias no seu desenvolvemento, 
amplificando así os seus efectos. 
 
 
3.6 Promover canles e dinámicas de comunicación e 
interacción entre a familia e a escola:  
 
 Fundamentalmente, mediante a participación das familias nas diferentes 
actividades da proposta, xerando así situacións de coincidencia e 
comunicación entre familias e educadores. Así mesmo, elaboramos un 
cuestionario específico para as familias para que, xunto ao tríptico informativo 
da proposta, tiveran ocasión de coñecer os seus obxectivos e expresar a súa 
opinión e suxestións.6 
 

                                            
6 Xuntamos nos anexos o modelo do cuestionario. 

4. RESULTADOS: 
 
 A continuación, imos presentar algúns dos principais resultados 
cuantitativos que poden reflectir en parte os logros acadados pola 
implementación da proposta educativa “Facendo familias”.  
 
Cadro 1: Centros escolares. 
 
 A Coruña Santiago Lugo Ourense Pontevedra Vigo GALICIA 

Contactados 61 30 32 50 33 144 350 
Visitados 49 31 18 28 12 38 176 
Participantes 20 15 9 9 8 24 85 
Nenos/as 2.999 1.511 547 787 204 791 6.839 
Educadores/as 120 67 30 30 12 29 288 
 
Cadro 2: Outras entidades. 
 
 A Coruña Santiago Lugo Ourense Pontevedra Vigo GALICIA 

Visitados 12 1 1 0 1 8 23 
Participan 9 2 0 0 1 5 17 
Nenos/as 156 200 0 0 20 105 481 
Educadores/as 18 60 0 0 1 16 95 

 
Cadro 3: TOTAL ENTIDADES PARTICIPANTES. 
 
 A Coruña Santiago Lugo Ourense Pontevedra Vigo GALICIA 

Visitados 61 32 19 28 13 46 199 
Participan 29 17 9 9 9 29 102 
Nenos/as 3.155 1.711 547 787 224 896 7.320 
Educadores/as 138 127 30 30 13 45 383 
 
Cadro 4: Persoas voluntarias participantes. 
 
 A Coruña Santiago Lugo Ourense Pontevedra Vigo GALICIA 

Nº persoas 12 1 --- --- --- 4 17 
 
NOTA: As persoas voluntarias figuran na localidade de residencia; con todo, cómpre mencionar 
que moitas delas realizaron a súa colaboración en distintas provincias, caso de Lugo, Ourense 
e Pontevedra (que no cadro aparecen en branco). Seguimos este criterio para non 
contabilizalas máis dunha vez. A cifra final, 17, é o número total de persoas. A súa relación 
aparece máis adiante. 

DIFUSIÓN E PUBLICITACIÓN: 
 
 A data de hoxe, a difusión e publicitación da proposta ten tido un maior 
protagonismo na provincia de A Coruña, nos Concellos de Santiago de 
Compostela e A Coruña, así coma en Ourense. Destacamos o seguinte: 
 
- Presentación pública da proposta en Santiago de Com postela : 

Realizada o 29 de outubro, nunha rolda de prensa na que participaron a 
Concelleira de Educación, Dna. Elvira Cienfuegos, e o técnico de proxectos 
educativos de Meniños, Andrés Hernández. Foi recollida moi 
favorablemente por multitude de medios impresos e audiovisuais da cidade. 

 
 
- Exposición no Fórum Metropolitano de A Coruña : Na semana do 14 ao 

20 de novembro, tivo lugar en A Coruña unha exposición que recolleu unha 
selección das achegas dos nenos e nenas durante o traballo das campañas 
Eu Conto! e Conta cos Teus!, así coma nos obradoiros levados a cabo nos 
Centros Cívicos municipais en base a “Facendo familias” .  

 
A exposición foi inaugurada pola Concelleira de Servizos Sociais, Dna. 

Aurora Moinelo, e o Director de Meniños, Jesús Rodríguez. Tamén contou 
cunha ampla repercusión nos medios de comunicación locais. 
 
 

                                            
 
- Exposición no Centro Cívico de Monelos (A Coruña) : Na semana do 15  

ao 20 de maio, tivo lugar en A Coruña a exposición O xardín, que recolleu 
unha selección das achegas dos nenos e nenas durante o traballo de 
Facendo familias. 

- Exposición na Casa da Xuventude de Ourense : O xardín expúxose entre 

os días 15 e 26 de maio, para conmemorar o Día Internacional da Familia 
(15 de maio), e como peche do traballo do curso.  

 
 
- Evento festivo : Para festexar o Día Internacional dos Dereitos da Infancia, 

celebrouse unha xornada de xogos cooperativos no Fórum Metropolitano, 
na tarde do 17 de novembro, coa asistencia dun centenar de persoas, entre 
nenos, pais e nais, avós e avoas, etc. 

 
Tanto as exposicións coma o evento da Coruña, contaron coa activa 

colaboración do Concello e a Rede de Cooperación “Coruña Solidaria”. 
 
 

 
 
 Ademais disto, a páxina web de Meniños, www.meninos.org, recolleu 
puntualmente a celebración destes eventos, ofrecendo así mesmo información 
detallada da proposta. 
 
 
 
CENTROS E ENTIDADES PARTICIPANTES: 
 

A continuación, incluímos un listado dos centros e entidades 
participantes, por localidades. 

 
As dinámicas académicas e outras motivaron que algúns centros que 

inicialmente quixeron traballar a proposta, non puideran facelo, e pola contra, 
tamén xurdiron novas incorporacións. Os que veñen a continuación son todos 
os que, dalgún xeito, participaron en Facendo familias  durante o curso 
2005/06: 

A CORUÑA (Comarca): 
 

- Sal Lence. 
- Karbo. 
- Calasancias. 
- Santiago Apóstol. 
- Fillas de Xesús. 
- Dominicos. 
- Montel Toucet. 
- San Pedro de Visma. 
- Franciscanos. 
- Cid. 
- Andaina. 
- Colexio Salesiano San Juan Bosco. 
- Compañía de María. 
- Cristo Rey – Oleiros. 
- Valle Inclán – Oleiros. 
- Luís Seoane – Oleiros. 
- Tarrío – Culleredo. 
- Wencelsao Fernández Flórez – Cambre. 
- San Xosé Obreiro – Meicende (Arteixo). 
- Centro Cívico de Monte Alto. 
- Centro Cívico de Labañou. 
- Centro Cívico de Pescadores. 
- Centro Cívico de San Pedro de Visma. 
- Centro Cívico de Elviña. 
- Centro Cívico de Os Mallos. 
- Centro Cívico de Artesáns. 
- Centro Cívico de O Castrillón. 
- Centro Cívico de San Diego. 
 
 
 

 
 “Facendo familias” no C.Cívico Pescadores. 

SANTIAGO (Comarca): 
 

- Colexio Compañía de María. 
- Inmaculada. 
- CEIP Colexiata de Sar. 
- Colexio Cluny. 
- Colexio La Salle. 
- Colexio Pío XII. 
- CEIP Divino Mestre. 
- CEIP López Ferreiro. 
- CEIP San Paio. 
- CEIP Mestre Rodríguez Xixirei. 
- CEIP Lamas de Abade. 
- CEIP Vilas Alborada. 
- CEIP Barouta – Ames. 
- CEIP Ventín – Ames. 
- Centro de Día “Abeiro”. 
- Centro Xuvenil “Don Bosco”. 

 
 
LUGO: 
 

- Maristas. 
- Divina Pastora. 
- Luís Pimentel. 
- Galén. 
- As Gándaras. 
- As Mercedes. 
- Franciscanos. 
- CEIP de Bretoña. 
- Cáritas. 

 
 
OURENSE: 
 

- A Ponte. 
- Inmaculada. 
- Cardenal Cisneros. 
- Luíntra. 
- Divina Pastora. 
- Cambeo. 
- Mende. 
- Maristas. 
- Albino Núñez. 

PONTEVEDRA: 
 

- CEIP de San Bieito de Lérez. 
- CEIP Campolongo. 
- CEIP  Santo André de Xeve. 
- CEIP A Carballeira. 
- CEIP Vilaverde – Mourente. 
- CEIP Riomaior. 
- CEIP Manuel Vidal Portela. 
- CEIP A Laxe – Marín. 
- Asociación Rexurdir de actividades Sociais (Marín). 
 
 

VIGO: 
 

- CEIP A Doblada. 
- CEIP Peña de Francia. 
- CEP Santa Tegra. 
- CEIP Ría de Vigo. 
- CEIP Carrasqueira. 
- CEIP Alfonso Castelao. 
- CEIP Eduardo Pondal. 
- CEIP San Salvador de Teis. 
- CEIP A Canicouva. 
- CEIP Mestres Goldar. 
- CEIP Balaídos. 
- CEP Dr. Fléming. 
- CEIP Escultor Acuña. 
- CEIP Josefa Alonso. 
- CEIP Virxe do Rocío. 
- Colexio Amor de Dios. 
- CRP El Pilar. 
- CEIP Celso Emilio. 
- Casa de la Virgen - Cangas. 
- Colexio Vista Alegre. 
- Colexio Javier Sensant. 
- Colexio Mª Auxiliadora. 
- Colexio Alba. 
- Colexio San José de Cluny. 
- Asociación Xuvenil Abertal. 
- Asociación Xuvenil Xente Nova. 
- Movimiento Junior. 
- Parroquia de Santa Mª de Cabral. 
- Parroquia Cristo da Victoria. 

5. RECURSOS: 
 
 “Facendo familias” contou, para a súa elaboración e execución, coa 
colaboración e apoio de moitas persoas do equipo humano de Meniños. 
 
 Co risco de descoidar a inclusión dalgunha persoa, estas teñen sido as 
principais protagonistas: 
 
ELABORACIÓN DA PROPOSTA: 
 

- Autor: Andrés Hernández Mouriño, técnico de proxectos de carácter 
educativo e preventivo de Meniños. 

 
- Colaboradores: 

o Cristina Alles, Psicóloga do programa “Familias acolledoras” da 
Cruz Vermella de A Coruña. 

o Elvira Álvarez, Delegada de Meniños en Asturias. 
o Fernando de la Cueva, técnico de formación e Delegado de 

calidade de Meniños. 
o Xurxo García, educador de tempo libre, voluntario de Meniños. 
o Kucha Movilla, Directora técnica de Meniños. 
o David Pereiro, técnico do programa de integración familiar de 

Meniños. 
o Mª Jesús Pérez, coordinadora de acollemento familiar de Meniños 

en Madrid.  
o Sechu Rey, Delegado de Meniños en Pontevedra. 
o Olga Alvite, Delegada de Meniños en Lugo. 
o Gerardo Rodríguez, técnico de comunicación e captación de 

fondos de Meniños. 
o Jesús Rodríguez, Director Xeral de Meniños.  
o Ana Mª Sieiro, Delegada de Meniños en Ourense. 
 

- Supervisión lingüística: Andrés Hernández Mouriño. 
 
- Deseño e maquetación: “Ekinocio Comunicación”. 

 
- O personaxe de “Milu” foi creado por David Pereiro e Andrés Hernández 

no ano 2004; o debuxo orixinal é autoría de Serxio Suárez, por encargo 
de “Ombretta, etc”. 

EXECUCIÓN DAS ACCIÓNS DA PROPOSTA: 
 
 A execución das demais fases da proposta foi posible coa colaboración 
de grande parte do equipo humano de Meniños.  
 
 Ademais da labor da dirección, coordinación a cargo do técnico en 
proxectos educativos e delegados, destacamos a colaboración de: 
 

- Roberto Antón, psicólogo, equipo de atención familiar de Meniños en 
Pontevedra. 

 
- Todos os técnicos dos programas de intervención familiar de Meniños: 

Bibiana Crestar, Salomé Vázquez, David Pereiro, Ana Paula Martínez e 
Xema Cabana en A Coruña; Laura Fariña, Emérita Portela, Gemma 
Franco e Sonia Avellaneda en Lugo; Isabel Candeira e Rebeca 
Fernández en Ourense; Fina Tiebo e Cuqui Senra en Vigo; Rosa 
Sánchez en Pontevedra. 

 
- Todas as persoas do equipo de xestión de Meniños: Carmen Rodríguez 

(directora de xestión), Sandra Suárez, Gemma Soto, Begoña Pallas, e 
Rosalía Caridad. 

 
- Colaboración de numerosas persoas voluntarias: 

o Ana Lausín. 
o Rosi Bastos. 
o Julia Melón. 
o Julio Suárez. 
o Aniana Lago. 
o Vanessa Rey. 
o Lucía Domenech. 
o Vanessa Casado. 
o Diego Lores. 
o Cristina Álvarez. 
o María Rodríguez. 
o Marina Falque. 
o Ángeles García. 
o Carlos Pena. 
o Marta Domínguez. 
o Raquel Quintela. 
o Xurxo García. 

 
- Colaboración da empresa “Insulae. Iniciativas de lecer e tempo libre, 

S.L.”. 

COLABORADORES NO FINANCIAMENTO: 
 

“Facendo familias” non sería posible sen o apoio organizativo e 
financeiro de numerosos organismos e institucións públicas e privadas: 

 
- En primeiro lugar, todas as persoas socias e colaboradoras de Meniños, 

Fundación para a Infancia. 
 
- Obra Social da Caixa Galicia. 

 
- Xunta de Galicia, por medio das Direccións Xerais de Familia e a do 

Voluntariado (actualmente, na Vicepresidencia da Igualdade e o 
Benestar), e Dirección Xeral de Política Lingüística. 

 
 
- Ministerio de Traballo e Asuntos Sociais. 
 
- Fundación Pedro Barrié de la Maza. 
 
- Concellos de A Coruña, Lugo, Ourense, Pontevedra, Vigo, Santiago de 

Compostela, Ames e Oleiros. 
 
- Deputación provincial de Pontevedra. 
 
- Fundación José Otero e Carmela Martínez. 
 
- Rede de Cooperación “Coruña Solidaria”. 

6. VALORACIÓN: 
 
 Para rematar esta memoria, queremos facer un amplo balance dos 
diversos aspectos do traballo. Farémolo en dous grandes bloques: a valoración 
interna, e a externa (principalmente, a achegadas polos profesores e as 
familias dos nenos participantes). As achegas dos propios nenos terán un 
espazo diferente nas actuacións planificadas para o curso 06/07, tanto na 
exposición itinerante coma na nova páxina web. 

INTERNA: 
 
 A valoración global  da proposta educativa Facendo familias é positiva,  
tanto pola adecuación entre os obxectivos programados e os resultados 
acadados, coma polos comentarios e observacións recollidos de numerosas 
persoas que tiveron ocasión de coñecela e traballala. 
 
 As principais conclusións que sacamos no remate do curso 05/06, a 
nivel interno, son as seguintes: 
 

- En primeiro lugar, o esforzo institucional realizado por Meniños , coa 
decisión de ampliar os recursos económicos e humanos ás accións de 
carácter educativo e preventivo, ten producido un incremento no traballo 
realizado e nos resultados acadados. Este esforzo só pode sosterse co 
apoio de todas as persoas e entidades que colaboran nos proxectos 
incluídos nesta área. 

 
- Con todo, a situación das Delegacións de Meniños é diversa , e a 

adecuación de recursos humanos aos obxectivos programados non é 
satisfactoria nalgunha delas. Nun futuro inmediato, a atención ás 
demandas e a consecución destes obxectivos deberá contar cun reforzo 
destes recursos, ou ben obrigará a revisalos nun sentido máis 
conservador ou mesmo á baixa. Por outra banda, esta actividade tense 
levado en exclusiva en Galicia, estando pendente a definición e decisión 
de estendelo ás demais delegacións de Meniños.  

 
- Moi ligado co anterior está a situación do voluntariado : Ao igual que no 

resto da organización, non estamos a ser capaces de optimizar a súa 
potencialidade, por falta de estrutura e organización. Deste xeito, 
atopamos eivas na canalización da información, da demanda, da 
formación e da incorporación de persoas voluntarias á colaboración nos 
proxectos educativos. E en ocasións, esta incorporación faise de xeito 
non adecuado, en forma e contido. A pesares de ser un problema común 
á maioría das entidades do sector, cómpre avanzar na súa solución, 
mellorando e actualizando os aspectos do Plan de Voluntariado de 
Meniños que así o requiran (fichas de proxectos, por exemplo).  

- Entrando xa nas distintas fases do traballo, un dos cambios máis 
relevantes con respecto ás dinámicas dos anos 2003 e 2004 foi o de 
non pechar a execución da proposta ás semanas previas ao Día 
Internacional dos Dereitos da Infancia, 20 de novembro . Isto posibilitou 
a incorporación de máis colexios e entidades ao seu traballo, 
favorecendo a calidade do mesmo, ao escoller os momentos máis 
adecuados para cada circunstancia. Así mesmo, a dispoñibilidade dos 
materiais educativos ao inicio do curso  favoreceu tamén a súa 
axeitada presentación e distribución. 

 
- Outra das valoracións que cómpre analizar con máis detención céntrase 

na diferente adecuación da proposta aos eidos da educación formal  
(centros de ensino) e non formal  (tempo libre, fundamentalmente). As 
opinións recibidas de persoas e entidades do eido do tempo libre 
apuntan a esta diferenza, destacando unha boa sintonía coas aulas, 
pero a costa de maiores deficiencias no outro. Isto tamén se reflicte nos 
datos cuantitativos de participación. 

 
- O número  de nenos e nenas, colexios, educadores, etc, participantes, 

ten sido moi alto . Con todo, queremos destacar de novo que non son 
estas cifras o que xustifica a labor educativa e preventiva de Meniños, 
senón o feito de que contribúa a crear unha cultura na infancia e nas 
familias favorables ao bo trato,  que permita un maior e mellor 
protagonismo dos nenos e as nenas na construción da súa familia, e o 
desenvolvemento de valores solidarios con todas as persoas do seu 
entorno, principalmente as máis desfavorecidas. 

 
- Un elemento que explica estes resultados ten sido o grande esforzo 

dedicado á difusión da proposta. A diferenza doutros anos, 
amplificámola en número e forma. Se ben o territorio foi o mesmo 
(localidades nas que Meniños ten sede, así coma algún outro Concello 
limítrofe), chegamos a moitos máis colexios, por diversos medios (tal e 
como describimos na presente memoria). Dentro deles, os contactos 
presenciais  para entregar o material e explicalo tiveron unha eficacia e 
importancia significativas; e tamén, en segundo lugar, a continuidade 
no contacto telefónico  –e cando era preciso, presencial-, permitiu ter 
un coñecemento moito máis preciso do nivel do traballo e participación, 
en relación cos compromisos inicialmente asumidos, resolvendo tamén 
en moitos casos dúbidas ou dificultades xurdidas na súa 
implementación. 

 
- Outro dos aspectos ligados á aceptación da proposta é o nivel de 

coñecemento de Meniños , por parte dos colexios, que á súa vez ten 
que ver co nivel de implantación de Meniños na localidade. Este 
coñecemento favorece o alcance do traballo educativo e, paralelamente, 
o traballo educativo favorece o coñecemento e implantación de Meniños 
na sociedade. 

- Por segundo ano, tras a positiva experiencia da campaña Conta cos 

teus!, realizamos unha avaliación de satisfacción  dos profesores  
participantes no traballo da proposta, mediante un cuestionario 
específico. Coma novidade, incorporamos tamén un cuestionario para 
que tamén as familias  dos nenos, participantes en moitos casos nas 
distintas actividades, puideran facernos chegar esa opinión. Recollemos 
máis adiante os principais resultados e conclusións. Con todo, e así nolo 
expresaron algunhas persoas, queda pendente incorporar algún 
formulario específico –e adaptado ás peculiaridades- para recoller a 
valoración dos nenos . Se ben en boa medida isto faise a través das 
actividades e exposicións, non hai un espazo específico para recoller a 
satisfacción e proposta dos principais destinatarios  da mesma. Este 
será un dos retos de cara ao vindeiro curso.  

 
- Xa por último, a introdución do proxecto Cando o semáforo está en 

ámbar, ligado en boa medida a esta proposta –e do que non ofrecemos 
aquí a valoración, senón que terá un espazo específico-, así como as 
propias actividades de Facendo familias, volveron en moitos casos a 
evidenciar un feito: A familia segue a ser considerada coma un 
espazo privado e “intocable ”, sobre o que non cabe opinar nin intervir. 
Pero levada ao extremo, esta actitude pode producir consecuencias moi 
negativas ante situacións de desatención e malos tratos, e en xeral, 
naquelas nas que a cobertura das necesidades dos nenos por parte das 
súas familias non sexa satisfactoria. Este tipo de actuacións de 
carácter educativo e preventivo contribúen a modifi car estas 
actitudes , sensibilizando á comunidade escolar sobre estas cuestións, e 
facilitando as ferramentas e información necesarias. 

 
- O balance aquí expresado, xunto coa valoración específica do proxecto 

Cando o semáforo está en ámbar, así coma das actuacións planificadas 
e executadas no presente ano 2006 e de cara ao curso 06/07 deben 
constituír un punto de partida fundamental para a revisión do Plan 
Estratéxico de Meniños  05/06, e a elaboración do seguinte. Este é o 
marco pertinente para a definición das principais liñas de intervención 
futuras, así como do esbozo da resposta a moitas das cuestións aquí 
presentadas. 

  

EXTERNA: 
 
 En canto á valoración externa, temos que referirnos á realizada polos 
educadores,  por unha banda, e á das familias dos nenos e nenas participantes 
na proposta, por outra. Ditas valoracións realizáronse mediante o cuestionario 
de satisfacción entregado co material educativo. 

VALORACIÓN DOS COLEXIOS : 
 

CARPETA  EDUCATIVA “FACENDO FAMILIAS” (en conxunto) . 
 Coruña Stgo. Lugo Ourense Pvdra. Vigo TOTAL 

(1) 
TOTAL 

(2) 
         
Prazos de presentación e 
disposición do material 8,65 8,20 6,88 8,74 6,83 8,4 8,08 7,95 
Contidos 8,46 7,9 7,88 8,44 8 7,8 8,17 8,08 
Deseño gráfico 7,73 7,5 7,55 8,13 6,42 6,6 7,35 7,32 
Adecuación e interese do tema 8,03 7,26 7,72 8,08 7,28 7,4 7,70 7,63 
Adecuación das actividades ás 
idades dos nenos e as nenas 7,92 7,06 7,38 8,08 6 8 7,44 7,41 
As actividades serven para cumprir 
os obxectivos da proposta educativa 8,30 7,73 7,83 7,94 7,14 7,8 7,86 7,79 

VALORACIÓN DOS DIFERENTES ELEMENTOS DA CARPETA.  
 Coruña Stgo. Lugo Ourense Pvdra. Vigo TOTAL 

(1) 
TOTAL 

(2) 
         
Guía para Educadores/as 8,80 9 7,33 8,41 8 7,6 8,3 8,19 
Anexo (información complementaria) 8,61 8,8 7,33 8,36 7,85 8 8,24 8,16 
Fichas das actividades 7,76 7,68 7,30 8,73 7,28 7,2 7,69 7,66 
Xogo educativo: “Milu” 8 8,3 7,72 9,5 7,5 8,8 8,28 8,30 
Cartel 8,25 8,48 7,44 9,06 7,1 7,6 7,97 7,99 
Tríptico 7,62 8,32 7,77 9 7,1 7,6 7,80 7,90 

OUTROS ASPECTOS. 
 Coruña Stgo. Lugo Ourense Pvdra. Vigo TOTAL 

(1) 
TOTAL 

(2) 
         

Apoio de Meniños 8,92 9,18 7,76 8,16 6,83 8 8,18 8,14 
Posibilidade / facilidade de introducir 
e traballar a proposta na aula 7,84 7,28 6,13 7,63 6,71 6,8 7,18 7,06 
Interese da exposición “O Xardín” 
como complemento e difusión do 
traballo 

8,1 7,68 7,1 8,03 6,9 7,2 7,58 7,50 

Data de realización non limitada a 
unha data fixa (Día do Neno, da 
Familia...) 

9,22 8 6,73 8,33 8,3 8,6 8,32 8,20 

 Coruña Stgo. Lugo Ourense Pvdra. Vigo TOTAL 
(1) 

TOTAL 
(2) 

         
Valoración global de “Facendo 
Familias!” 8,34 8,43 7,52 8,29 7,57 8,25 8,09 8,07 
 Coruña Stgo. Lugo Ourense Pvdra. Vigo TOTAL 

(1) 
TOTAL 

(2) 
         
En que medida cres  que Meniños 
aporta coas súas propostas 
educativas un valor á sociedade 

8,53 8,8 7,72 8,39 7 8 8,14 8,07 

 
 

Coruña Stgo. Lugo Ourense Pvdra. Vigo GALICIA 

        
Participarías en vindeiras 
propostas de Meniños a 
favor dos Dereitos da 
Infancia? 

12 si 
1 non 

6 si 4 si 
2 non 

5 si 
1 n/c 

5 si 
2 non 

5 si 
1 n/c 

37 si 
5 non 
2 n/c  

 
TOTAL (1): Media de todos os colexios. 
TOTAL (2): Media dos totais das localidades. 

 Dos datos recollidos, queremos resaltar o seguinte: 
 
�  En termos xerais, a valoración do traballo realizado é moi alta,  tanto no 

que se refire ao material educativo en conxunto, aos diferentes elementos 
da carpeta, a outros aspectos relacionados coa proposta, e a valoración 
global da mesma. 

 
�  Empezando pola valoración global  da proposta Facendo familias, a media 

obtida de todos os colexios é de 8,14. Se a media a facemos respecto á 
valoración agrupada nas localidades, o resultado é moi similar, 8,07. 
Cómpre destacar, así mesmo, que as oscilacións entre as mesmas non é 
moi alta, sendo  as extremas a de Pontevedra, localidade na que se 
introduciu este tipo de propostas por primeira vez, cun 7, e Santiago de 
Compostela, cunha maior tradición neste traballo, cun 8,8. 

 
�  Esta mesma tónica atopámola na valoración do material educativo no seu 

conxunto , no que destacamos á cualificación dada aos contidos  do 
mesmo, cun 8,17. Pero quizais sexa máis importante destacar os tres 
últimos ítems deste apartado, nos que o que se pon en cuestión é a validez 
e utilidade do material concreto no momento actual e nos nenos e nenos 
obxecto da mesma: A adecuación e interese do tema, cun 7,70; a 
adecuación das actividades ás idades dos nenos, cun 7,44; e a eficacia das 
mesmas para cumprir os obxectivos, cun 7,86. Esta valoración supón, en 
conxunto, a consideración do acerto da proposta nos seus aspectos 
técnicos . 

 
�  Os diferentes elementos da carpeta , valorados de xeito individual, reciben 

tamén uns resultados semellantes, entre o 8,3 da guía para educadores, e o 
7,69 das fichas. 

 
�  Entrando xa a comentar outros aspectos relacionados co traballo, temos 

que comentar, en primeiro lugar, o referido ao apoio de Meniños , que 
recibe tamén unha alta cualificación, 8,18. Atopamos de novo certas 
oscilacións segundo as localidades, sendo de novo as extremas as de 
Pontevedra (6,83) e a de Santiago (9,18). 

 
�  Os seguintes tres aspectos están moi relacionados con aspectos 

específicos dos centros, na súa organización, estilo educativo, etc. Son os 
referidos á posibilidade ou facilidade de introducir e traballa r a 
proposta na aula , que recibe a cualificación máis baixa de todos os ítems 
valorados, cun 7,18; cómpre destacar que esta é unha das queixas máis 
escoitadas en todos os colexios: as dificultades de organizar os tempos 
académicos de xeito que sexa compatible impartir o contido do currículum, 
e realizar tamén outras actividades máis centradas na educación en 
valores, como é o caso desta. Os outros dous aspectos son o relacionado 
coa exposición O Xardín , actividade complementaria da proposta, de 

carácter máis público, cun 7,58; e a flexibilidade nas datas , non ligadas a 
unha específica (20 de novembro), como sucedía en anos anteriores, que 
recibe a cualificación máis alta, un 8,32. 

 
�  Preguntamos tamén sobre a súa valoración do aporte específico ou valor 

engadido das propostas educativas de Meniños  á sociedade, recibindo 
tamén unha alta cualificación, un 8,14.  

 
�  Por último, cómpre indicar que o 84% dos colexios  participantes na 

valoración manifestaron a súa disposición a participar en vindeiras 
propostas  de Meniños, fronte ao 11% que non. Isto reflicte un alto grao de 
satisfacción e continuidade nesta importante colaboración entre Meniños e 
os principais axentes educativos. 

 
  
 Algúns dos colexios expresaron tamén, no espazo destinado ao respecto 
nos cuestionarios de valoración, algúns comentarios e suxestións  sobre a 
proposta. Resumimos a continuación o seu contido:  
 
�  O comentario maioritario tiña que ver coa queixa sobre o tempo dispoñible  

para realizar este traballo, en relación coas obrigas académicas, e ás 
dificultades que iso supuña para a planificación e introdución da proposta. 
Isto é coherente coa valoración cuantitativa recollida ao respecto. 

 
�  Tamén recollemos diversas suxestións técnicas e metodolóxicas  sobre o 

traballo educativo en si, tanto sobre aspectos concretos referidos ao 
material ou elementos específicos do mesmo, como ás idades  máis 
adecuadas ou coas que resultou máis fácil o traballo; neste caso, e aínda 
que non existía unha plena coincidencia entre todos eles, podemos concluír 
que o 2º e 3º ciclo do ensino primario (8-12 anos)  foi o que máis puido 
aproveitar a proposta. No primeiro ciclo é preciso un maior esforzo de 
explicación e adaptación por parte dos educadores . 

 
�  Por último, algúns dos comentarios coinciden cun aspecto apuntado 

anteriormente: a percepción da familia como un marco privado  no que 
non cómpre entrar. Así, facíase fincapé na posible susceptibilidade 
dalgunhas familias á hora de participar nas actividades, ou no propio feito 
de saber que os seus fillos abordaban e poñían en común cuestións 
referidas ao funcionamento familiar propio. Reiteramos que, sen pretender 
faltar ao respecto ao dereito á intimidade de cadaquén, o ámbito familiar é 
tamén susceptible de traballo e abordaxe; e máis importante aínda: esa 
intimidade en ningún caso pode xustificar a realización de prácticas 
educativas inadecuadas, fundamentalmente nos seus casos extremos: 
desatención e malos tratos. É por iso polo que esta privacidade debe 
mirarse, cando menos, cun certo relativismo. 

VALORACIÓN DAS FAMILIAS:  
 
 Por primeira vez, quixemos introducir a recollida da opinión sobre a 
proposta educativa non só dos educadores, senón tamén das familias dos 
nenos e nenas participantes. Dada a temática abordada, pensamos que tiña un 
maior sentido facelo así. 
 
 Se ben a participación nesta valoración non foi masiva, nin tampouco 
significativa en distribución xeográfica, recollemos un número importante de 
cuestionarios, 98, nas que destacaron tamén comentarios positivos sobre a 
proposta, así como á importancia da implicación e papel da familia como 
axente educativo. 
 
 A continuación, achegamos as preguntas formuladas, xunto coa media 
das valoracións recollidas, nas que destacamos unha  alta  valoración en 
todos os ítems, así como no global, dun 8,34. 
 
 
1. Parécenme ben os obxectivos da proposta educativa 
Facendo familias 
 

8,29 

2. Gústame colaborar cos meus fillos na realización das 
actividades 
 

8,78 

3. As actividades parecéronme educativas e interesantes 
 

8,16 

4. A realización das actividades foi agradable, positiva, o tempo 
foi útil 
 

8,11 

5. Todos/as aprendemos cousas útiles para seguir “facendo 
familias” 
 

8,20 

 
Valoración global 
 

 
8,34 

 
 
 
 Todas estas valoracións (interna, dos educadores, e das familias) 
aportan non só unha grande satisfacción e ilusión pola impresión do traballo 
ben realizado, senón tamén moitas suxestións e ideas para melloralo no futuro. 
Ese é o reto, do que deberemos dar conta o ano que vén. 
 
 
 
 



Meniños, Fundación para a Infancia 
 

Sede Central en A Coruña   

Tel: 988 23 40 74 | Fax: 988 269 928 

Delegación Lugo  
Amor Meilán 18, 2º | 27001 

